
Erúmpant montes jucunditátem, * et colles justítiam.
Quia Dominus noster véniet, * et páuperum suórum

miserébitur.
Roráte Cœli désuper, et nubes pluant justum, * aperiátur terra,
et gérminet Salvatórem.
Memento nostri, Dómine, * et visita nos in salutári tuo.
Osténde nobis, Dómine, misericórdiam tuam, * et salutáre

tuum da nobis.
Emítte Agnum, Dómine, dominatórem terrae * de petra desérti
ad montem fíliae Sion.
Veni ad liberándum nos, Dómine, Deus virtútum, * osténde

fáciem tuam, et salvi érimus.
Veni, Dómine, visitáre nos in pace, * ut lætémur coram te

corde perfécto.
Ut cognoscámus, Dómine, in terra viam tuam, * in ómnibus

géntibus salutáre tuum.
Excita, Dómine, poténtiam tuam, et veni, * ut salvos fácias nos.
Veni Dómine, et noli tardare, * relaxa facínora, plebi tuæ.
Utinam dirúmperes Cœlos, et descénderes, * a fácie tua

montes defluérent.
Veni, et osténde nobis fáciem tuam, Dómine, * qui sedes super

Chérubim.
Glória Patri, et Fílio, et Spirítui Sancto.
Sicut erat in princípio, et nunc, et semper, et in sæcula

sæculórum. �R. Amen.

Post hœc Hebdomadarius, seu Celebrans dicit ad modum Capituli
:

Præcúrsor pro nobis ingréditur Agnus sine mácula secúndum
órdinem Melchísedech, Póntifex factus in ætérnum, et in
sæculum sæculi. Ipse est Rex justítiæ, cujus generátio non
habet finem.
�R. Deo grátias.


